
ma e jiri ngwa nkụzi nụrụlere kuziere ha agụmagụ 
ọdịnaala Igbo. Otu ajụjụ nchọcha na otu ụmaokwu bụ ihe 
nyere aka maka nchọcha a. Kwazi ‘experimental’ ka a 
gbasoro mee nchọcha a. Ọnụọgụ e ji mee nchọcha bụ ụmụ 
akwụkwọ dị puku ise narị abụọ na asaa (5,207) ebe ndị e 
seere dị narị abụọ na iri abụọ (220). Ngwa nchọcha e ji 
mee nchọcha bụ Nnwale Mmetadebe Agụmagụ Ọdịnaala 
Igbo (NMAỌI), Ngụkọ Mpaghara a Rụrụ Ụlọakwụkwọ 
na Mmeta Nke ọma Ụmụ akwụkwọ N’agụmagụ Ọdịnaala 
Igbo (NMRỤMNỤAỌI). NMAỌI dị njụmaza iri abụọ.  
NGMỤNAỌI nwere njụmaza iri abụọ. Ihe nlere anya anọ 
ka e wepụtara dị ka o si metụta ọsịsa nke onye kwenyere 
na ya bụ nke ndị ọkammụta atọ lebara anya. Ngwa 
Nchọcha NMAỌI ka elelere ndịgide site n’iji usoro 
ntụcha data a kpọrọ Kuder Richardson (K – R 20). Ihe e 
nwetara bụ 0.71, NGMỤNAỌI ka e jiri ntụcha data a 
kpọrọ ‘Crobacks Alpha Coefficient’, ihe e nwetara 
n’adịmmma ngwa bụ 0.88. Tupu e bido nkuzi, e nyere 
ụlọakwụkwọ abụọ nke ọ bụla n’ime ndị a họpụtara n’ime 
ụlọakwụkwọ anọ nnwale nganihu. Ihe e nwetara na data 
ka e ji wee zaa ajụjụ nchọcha na ụmaokwu. E ji miin na 
ndịpụ n’izugbe wee zaa ajụjụ nchọcha ma werekwa akara 
ntụ 0.05 nwalee ụmaokwu. Ihe a chọpụtara na nchọcha 
gosiri na ụmụ akwụkwọ ndị bi n’ime obodo ka nwee 
mmasị ma meta nke ọma n’agụmagụ ọdịnaala Igbo karịa 
ụmụ akwụkwọ bi n’obodo mepere emepe. Site na 
nchọpụta nchọcha a, e kpebiri ka e jiri ngwa nkuzi 
nụrụlere kuziere ụmụ akwụkwọ praịmarị ma n’obodo 
mepere emepe ma n’ime obodo agụmagụ ọdịnaala Igbo 
ka ha wee nwee ike meta nke ọma n’agụmagụ ọdịnaala 
Igbo. Ọ bụrụ na ndị nkuzi ejiri ngwa nkuzi nụrụlere 
kuziwe agụmagụ ọdịnaala Igbo na praịmarị niile dị na 

zoonu mmụta Nsụka, a mara na ụmụ akwụkwọ ndị bi 
n’obodo mepere emepe na ụmụ akwụkwọ ndị bi n’ime 
obodo ga-emeta nke ọma n’agụmagụ ọdịnaala Igbo.  

Qkpxrxkpx Okwu: Mpaghara Ụlọakwụkwọ, Mmeta 

Nke ọma, Ngwa Nkụzi Nụrụlere, Agụmagụ Ọdịnaala 

Igbo 

Ntọala   

Agụmagụ ọdịnaala dịka aha ya sịrị dị bụ agụmagụ 
e deghị ede. A na-akọ ya n’ọnụ ma ọ bụ gụọ ya n’ọnụ. O 
nweghị onye ga-asị na ọ bụ nke ya. O nweghị onye ga-asị 
na afọ ọ malitere bụ ihe a n’ihi na e detughị ya 
n’akwụkwọ. Mmebere ya na-abụkarị n’ọnụ nke ọtụtụ 
n’ime ha sitere n’aka nna nna ndị ochie. Ha bụ akụkọ ifo, 
akụkọ ichie, akụkọ mbido, atụmatụokwu dịka ilu, okwu 
ntụhị, ụkabuilu, agwụgwa na ihe ndị ọzọ. A naghị edetu 
agụmagụ ọdịnaala edetu nke mere na ọkọọ nwụọ; akụkọ 
ya anwụọ. Njirimara agụmagụ ọdịnaala gụnyere: a na-
emekarị ya n’obom n’oge ọnwa na-apụta n’abalị, a bịa 
n’ụlọakwụkwọ a na-akọ akụkọ a n’okpuru ụkwụ osisi ebe 
onyenkuzi na ụmụ akwụkwọ ga-apụ mgbe ha nwere obere 
ezumike. Ihe niile a na-eme n’agụmagụ ọdịnaala na-apụta 
ihe; a na-ahụ ya, nụ ya na ntị dịka onye ọkọọ, olu ya, ọchị 
ya, mkpu ọ na-eti ma ọ bụ mmegharị ahụ dị iche iche iji 
mee ka akụkọ ya tọọ ụtọ. Agụmagụ ọdịnaala dịka aha ya 
sịrị dị na-agbadokarị ụkwụ n’ihe ọdịnaala nke na-akụziri 
ụmụntakịrị ihe dịka: ezi omume, irube isi, ime ihe ọma, 
ige ntị na ndụmọdụ ndị okenye, ịga ozi, ekele, n’ihe ndị 
ọzọ. A na-ejikarị ngwa ejije ọdịnaala emepụta ya n’obom 
dịka ogene, ịshaka, udu, na ikwe egwu ọkọọ n’agụ. 

 Nwadike (2003) na Okebalama (2003) gosipụtara 
na agụmagụ ọdịnaala bara ọtụtụ uru ndị gụnyere: ndị Igbo 
ji agụmagụ ọdịnaala anọri oge n’oge gboo mgbe redio, 
tiivii na sịnịma apụtabeghị. Ndị Igbo ji agụmagụ ọdịnaala 
akụziri ụmụaka akụkọ okike, akụkọ ndị ichie, omenaala, 
agbụrụ, ndụ ndị obodo, nsọala, akụkọ ifo, abụ, ukwe na 
ihe ndị ọzọ. E ji ya akwalite omenaala n’ihi na mgbe ọ 
bụla a na-ezipụta ya n’ụdị akọrọ n’ọnụ tụmadị akụkọ ifo, 
akụkọ ndịichie, akụkọ okike na ụmụaka na-esi na ya 
amụta omenaala ha. Ha na-esikwazị na ya amụta ihe 
obodo na-asọ nsọ, usoro e si eme omenaala ụfọdụ dị ka 
ichi ọzọ, ịlụ nwaanyị, ime emume mmọnwụ ma ọ bụ odo 
na ihe ndị ọzọ. N’agbanyeghị na agụmagụ ọdịnaala bara 
uru, e nwekwara nsogbu dị n’ikuzi ya.  

Nsogbu a bụ na ndị nne na nna enweghị ohere 
ịkọrọ ụmụaka ha akụkọ ifo, akụkọ okike, omenaala, iwu 
obodo, nsọpụrụ, irube isi, ikwu eziokwu, ekele na 
nkwenye dị iche iche n’obodo, tiivii na fiim ụmụaka na-
ekiri n’ụlọ abụghị nke maka asụsụ Igbo ma ya fọdụzịa 
agụmagụ ọdịnaala Igbo. Ụfọdụ ndị nkuzi enweghị ezigbo 
ngwa nkuzi na-adaba n’ikuzi asụsụ Igbo ma ya fọdụzịa iji 
ngwa nkuzi nụrụlere kuzie agụmagụ ọdịnaala Igbo. Ndị 
‘Examination Development Centre’ (EDC) na-ahụ maka 
ule ndị ogo isii ụlọakwụkwọ praịmarị anaghị ewepụta ka 
ụmụ akwụkwọ si mee nke ọma ma ọ bụ ebe ha emetaghị 
nke ọma dị ka ndị otu ‘West African Examination 
Council’ (WAEC) si eme n’ ụlọakwụkwọ sekọndịrị. Ihe 
ndị a na-ebuta nsogbu n’ọmụmụ agụmagụ ọdịnaala Igbo 
n’ụlọakwụkwọ praịmarị.  

 Ọ bụ site n’agụmagụ ọdịnaala ka e si wee bido 
agụmagụ ugbu a. Agụmagụ ugbu a ma ọ bụ agụmagụ 

ederede bụ agụmagụ e depụtara n’akwụkwọ. Ọ bụ echiche 
mmadụ ji ekere uche ya chepụta, hazie ya ma werekwa 
asụsụ nka dee ya. Agụmagụ ugbu a na agbakwasa ụkwụ 
n’usoro ebimndu na nsirihụrụụwa ọha obodo ma ọ bụ 
agbụrụ. Agụmagụ ugbu a anaghị anwụ anwụ n’ihi na e 
nwere ndị bidoro ya n’oge e ji wee bido ya. Ọdịdị 
agụmagụ ederede agaghị n’ihu ọsọ ọsọ n’ihi ndọrọ ndọrọ 
ọtọgrafi e nwere n’afọ 1921 wee ruo n’afọ 1961. Ọ bụ 
n’afọ 1961 ka onye ọkammụta  Westermann bịara Naịjirịa 
iguzobe mkpa ịgụ na ịsụ asụsụ Igbo dị. Ọtọgrafi e ji ede 
Igbo taa bụ nke nwere ụdaume asatọ na mgbochiume iri 
abụọ na asatọ. Ha bụ a, b, ch, d, e, f, g, gb, gh, gw, h, i, ị, 
j, k, kp, kw, l, m, n, ṅ, nw, ny, o, ọ, p, r, s, sh, t, u ụ, v, w, 
y, z. Na mbido afọ 1940, ndị ụka wubere agụmakwụkwọ 
maka mmadụ niile nke ebumnobi ha bụ maka nkuzi na 
ọmụmụ asụsụ na agụmagụ ederede Igbo n’ụlọakwụkwọ. 
Maka ihi mmalite amalitere debe agụmagụ ọdịnaala n’ụdị 
agụmagụ ederede ka agụmagụ ọdịnaala jiri nwụọ na 
praịmarị. 

A naghị akọzi akụkọ ifo n’ọnụ dị ka otu e si emebu 
na mbụ. Kama akụkọ ifo niile bụzị nke e dere n’akwụkwọ 
nke onyenkuzi na-agụpụta ma kọwara ya ụmụ akwụkwọ. 
Nke a metụtara mmeta nke ọma ụmụ akwụkwọ 
n’agụmagụ ọdịnaala nke mere na ndị nchọcha jiri wee 
bagide iji ngwa nkuzi nụrụlere kuziere ụmụ akwụkwọ 
agụmagụ ọdịnaala Igbo na praịmarị dị na zoonu mmụta 
Nsụka. N’agbanyeghị na e dela ọtụtụ agụmagụ ọdịnaala 
n’ụdị agụmagụ ederede, e kwesịrị ka e jiri ngwa nkuzi 
nụrụlere were na-akụziri ụmụ akwụkwọ praịmarị 
agụmagụ ọdịnaala.  

 E nwere ngwa nkuzi dị iche iche e ji akụzi ihe 
n’ụlọakwụkwọ nta, sekọndịrị, kọleji Kedukeshọn na 
Mahadum. Ngwa nkuzi ndị ahụ gụnyere mgboode, nzụ, 
maapụ, akwụkwọ ọgụgụ, eserese Igbo, eserese aja, ngwa 
ọkpụ, laabụ asụsụ, ekwentị, redio, kasetị, rekọda, laptọp, 
mkpụrụ ụdara, okwuchi kalama, fiim, televishọn, video na 
ndị ọzọ. Ngwa nkuzi na-eme ka nkuzi dị mfe ma kwe 
nghọta ọsọ ọsọ ma mekwa ka ụmụ akwụkwọ nwee ezi 
mmekọrịta n’ime onwe ha na klaasị ma jụrịta onwe ha 
ajụjụ. Ọ na-enyere onyenkuzi aka ka ọ ghara ikuzi otu ihe 
ọtụtụ oge ma ọ bụ naanị ya ikwu okwu. Ọ na-enyere 
onyenkuzi aka ime ka uche ụmụ akwụkwọ dị na-akụzi. 
N’ịga n’ihu, ọ na-eme ka onyenkuzi banye n’isiokwu ọ 
ga-akụzi nke ọma ma mekwa ka o benata ibu arọ dị na 
nkuzi.  

Ọ bụghị naanị ndị nkuzi ka ngwa nkuzi na-enyere 
aka na nkuzi, ọ na-enyekwara ụmụ akwụkwọ aka n’ihe 
ọmụmụ. Ezigbo ngwa nkuzi na-eme ka ụmụ akwụkwọ 
gee nti na nkuzi, ghọta ihe onyenkuzi na-akụzi, nwee 
mmasị ma nwee ọtụtụ ajụjụ na azịza dị iche iche. Ịmaatụ 
otu Mbe si ghọgbu Enyi ka o wee lụọ Ada Eze. Akụkọ a 
ga-eme ka ụmụ akwụkwọ gee ntị, jụọ ajụjụ site n’ihe nkiri 
nụrụlere. Offorma (1994) kewara ngwa nkuzi ụzọ anọ 
pụtara ihe. Ọ sị na ha bụ ngwa nkuzi dị ụdị mmadụ, nke 
gụnyere onyenkuzi, ụmụ akwụkwọ, ndị nwere mmụta 
pụrụ iche na ndị niile na-arụ ọrụ n’ụlọ akwụkwọ. Ndị dị 
n’ụdị akọrọ ngwa ka o kewara n’ụdị e nwere ike imetu aka 
na ndị e nweghị ike imetu aka ma siekwa n’imi. Ngwa 
nhụrụ anya, nnụrụ na ntị na nụrụlere. Ngwa nhụrụ na ntị 
a dị ka Offorma (1994) sị kọwaa bụ ngwa nkuzi ndị e ji 
anya elele, e nwere ike imetụ aka ma siekwa n’imi. Ngwa 
nhụrụ anya gụnyere mgboode, eserese aja, prọjektọ, ngwa 

labọratọrị na akwụkwọ. Ngwa nnụrụ na ntị bụ ndị e ji ntị 
egere ma metụkwa aka. Ha gụnyere redio, laabụ asụsụ na 
rekọdụ. Ngwa nụrụlere bụ nke a ga-ahụ anya, nnụ na ntị 
ma metukwa aka. Ha gụnyere fiim, tiivii, video, teepu na 
rekọda teepu. Anozie (1999) kọwara na ngwa nkuzi na-
akpọlite mmụọ ụmụ akwụkwọ n’ihe gbasara ọmụmụ. Ọ 
bụ eziokwu n’ihi na ngwa nkuzi na-eme ka nkuzi na 
ọmụmụ ndị a mịa mkpụrụ otu o kwesịrị. Ọ na-ebelata oke 
ekwurekwu onyenkuzi na-ekwu n’ebe ụmụ akwụkwọ nọ 
iji kọwara ha ihe n’ụdị ha ga-esi wee ghọta. N’aka nke 
ọzọ, ọ na-eme ka onyenkuzi belata oke ederede na igbu 
oge ụmụ akwụkwọ na onyenkuzi.  

Ngwa nkuzi nụrụlere nwere ngwa e ji anụ ihe na 
nke e ji ahụ ihe na nkuzi na ọmụmụ. Echetabu (2000) 
kọwapụtara na ngwa nkuzi nụrụlere na-eme ka nwa 
akwụkwọ mara ekwu na ede ihe n’atụfụghị oge. Ọ sị na 
nụrụlere na-eme ka nwa akwụkwọ mata ihe ọ matabeghi 
na mbụ. Nke a bụ eziokwu n’ihi na nwata na-ege ntị 
n’akụkọ ụwa, egwuregwu a na-eme na nụrụlere na-eme 
ka nwata mata ihe na-eme na gburugburu ya nakwa mba 
ọzọ. Nụrụlere na-eme ka ụmụ akwụkwọ kuziere ụmụ 
akwụkwọ ibe ha ihe n’ụlọ. Ọ na-eme ka nwata nwee 
ọgụgụ isi, cheta ihe ọsọ ọsọ, chiemie echiche nke ọma, 
mara ekwu okwu ma sonye n’ihe na-aga na gburugburu 
ya. Gapal (2010) kọwara na nụrụlere na-enyere onyenkuzi 
aka n’ịkọwanwu isi okwu n’enweghị nsogbu ọ bụla. Site 
n’iji ngwa nkuzi nụrụlere kuzie ihe na-eme ka nwata meta 
nke ọma n’ihe onyenkuzi na-akụzi. Nwoji (2002) 
kọwapụtara na ngwa nkuzi nụrụlere na-akpalite akụkụ 
ahụ ma ọ bụ ọgan ahụ mmadụ ji anụ ihe na nke ha ji ahụ 
ihe n’otu oge. Nke a na-eme ka onyenkuzi kpọlite mmụọ 

ụmụ akwụkwọ iji mee ka ha nwee mmasị n’akụkọ 
ọdịnaala bụ nke ga-enyere ha aka ịmụta ezi ihe na ndụ ha.  

Ngwa nkuzi nụrụlere na-enyere onyenkuzi aka 
igbanwo ọnọdụ nwata amaghị ihe na klaasị. Ọ na-enye 
aka idobekwa omenaala e chezoro echezo. Ngwa nkuzi 
nụrụlere na-enyere ụmụ akwụkwọ aka ịmụ ihe n’igwe ma 
kọwanwuo ihe ma ọ bụ kuziere ndị ọzọ ihe ha mụtara. 
Mayer (2001) kwenyere na ngwa nkuzi nụrụlere na-eme 
ka ụmụ akwụkwọ nwee mmasị n’ihe onyenkuzi na-akụzi. 
Ngwa nkuzi nụrụlere na-eme ka nkuzi tọọ ụtọ. Na nkọwa 
nke Gapal (2010), ọ kọwara na ngwa nkuzi nụrụlere e 
jikọrọ ọnụ na-enye nghọta tọrọ atọ na nkuzi na ọmụmu 
karịa sọ ngwa nkuzi nụrụ. Ọ bụ ezie n’ihi na ngwa nkuzi 
nụrụlere e jikọrọ ọnụ n’ọmụmụ na-akpalite mmụọ ụmụ 
akwụkwọ karịa, na-akwalite kwa nkuzi na ọmụmụ karịa 
usoro nkuzi ọdịnaala (kọnvenshọn) Nke a dabara n’ihe 
Okeke (1995) kwuru na ụmụ akwụkwọ ndị e ji ngwa 
nkuzi nụrụlere kuziere ihe na-eme nke ọma karịa ndị e ji 
usoro nkuzi ọdịnaala naanị kuziere ihe. Dike (1993) 
kọwapụtara na ngwa nkuzi bụ akara ngwa ahụ nke na-
abụghị sọọsọ n’ọgụgụ ihe ka aghọta kama ọ na-eme ka 
ụmụ akwụkwọ nwee nka ọmụmụ nke bụ nụrụ nwekwara 
nka ọhụhụ bụ lere nke gbakọtara ọnụ na akọnuuche. 
N’eziokwu ụdị ngwa nkuzi dị iche iche bụ ihe na-enye aka 
ime ka ọmụmụ gaa n’ihu. Rather (2004) n’echiche ya sịrị 
na nụrụlere bụ ngwa nkuzi ahụ e ji akụzi na klaasị nke na-
enye ọmụmụ aka iji mee ka ọ dị mfe ma dịkwa ụtọ. Ọ sị 
na ngwa nkuzi dị ka chaatị, maapụ, akpụrụakpụ, fiim, 
prọjektọ, redio, tiivii bụ ngwa nkuzi na-enyere ọmụmụ 
aka.  

N’agbanyeghị uru nụrụlere nwere, e nwekwara 
aghọm dị n’iji ya mere ngwa nkuzi. Ha gụnyere: oke ọnụ 
ahịa ya dị ukwu, mebie idozi ya ga-ara ahụ, gọọmenti 
enweghị ike izigacha ngwa nkuzi nụrụlere n’ụlọakwụkwọ 
praịmarị niile na njem dị na ya iji nweta ihe a ga-eji kụzi 
nkuzi n’eri ego na egbu oge. Ngwa nkuzi nụrụlere dị mkpa 
n’ụlọakwụkwọ nta na nke dị elu n’ihi na ọ na-eme ka 
nkuzi dị ire, ụmụ akwụkwọ emeta nke ọma n’ihe a na-
akụzi na klaasị. Maka ihi uru ngwa nkuzi nụrụlere bara 
n’ebe ụmụ akwụkwọ nọ, ka ndị nchọcha ji lebaa anya na 
ịnwale ka mpaghara a rụnyere ụlọakwụkwọ si emetụta 
mmeta nke ọma ụmụ akwụkwọ ma e jiri ngwa nkụzi 
nụrụlere kuziere ha agụmagụ ọdịnaala Igbo.  

 Mmeta nke ọma bụ mgbe nwata mere ihe dị mma 
n’anya mmadụ. Mgbe nwata lere ule gafee ya, a sị na o 
mere nke ọma. Mgbe nwata mere ihe dị mma 
n’ụlọakwụkwọ ma ọ bụ n’ụlọ e too ya, o gosori na o mere 
nke ọma. Mmeta nke ọma nwata na-egosi maakị o nwere 
na nnwale ma ọ bụ n’ule o lere. Mmeta nke ọma bụ ihe a 
na anwale site na mmeta nke ọma nwata nwetara n’ule.  
Schnizer (2005) kọwapụtara na mmeta nke ọma na 
nnwale bụ nnwale e wepụtara iji nwale nwata site na 
mmamasụsụ nwata nwere n’ọmụmụ. Ọ sị na mmeta nke 
ọma nwata n’agụmụ akwụkwọ na-egosi ka nwata ga-esi 
mee nke ọma n’ọdịnihu.  
 Na praịmarị, mmeta nke ọma ụmụ akwụkwọ 
n’agụmagụ ọdịnaala Igbo ga-egosi onyenkuzi otu ọ ga-esi 
jiri ngwa nkuzi dị iche iche kuzie ya tụmadị ngwa nkuzi 
nụrụlere. Mgbe onyenkuzi na-akọrọ ụmụ akwụkwọ akụkọ 
ifo, ma ọ bụ jiri nụrụlere egosi ya, mgbe ụmụ akwụkwọ 
nwere ike ịkọwanwu akụkọ ifo ahụ ma ọ bụ zanwue ajụjụ 

ya, mgbe ahụ ka a ga-asị na ha na-emeta nke ọma. Ya bụ 
na mmeta nke ọma nwata gbadoro ụkwụ na mmamasụsụ 
agụmagụ ọdịnaala Igbo ma ọ bụ nzuoke ya. N’ịga n’ihu, 
Harackiewicz, Barron na Elliot, (1998) kọwapụtara na 
mmeta nke ọma nwata n’ihe gbasara ọmụmụ dị mkpa, ha 
sị na ọ na-eme ka a mata nzuoke nwata n’ihe gbasara 
ọmụmụ. Mmeta nke ọma ka ha kọwara bụ mmamasụsụ 
nwata nwere, ndị mmadụ nabatara na-egosi na nwata mere 
nke ọma n’ọmụmụ. Mmeta nke ọma na-ebute asụmipi 
n’etiti ụmụ akwụkwọ nke na-eme ka ha nwee nzere ịba na 
nnukwu ụlọ akwụkwọ. Mmeta nke ọma ụmụ akwụkwọ 
n’ihe gbasara ọmụmụ na-eme ka amata ma nwata ọ na-
aga n’ihu ka ọ na-adaghachi azụ, maka ya mmeta nke ọma 
ụmụ akwụkwọ dị mkpa n’ọmụmụ akwụkwọ. Mmeta nke 
ọma na agamnihu na agakọ nke na-egosi na nwata mere 
nke ọma site n’ịgba mbọ. Mmeta nke ọma na-egosi nwata 
ịrụ ọrụ ya ọ dị mma, ma agamnihu nwata n’ọmụmụ 
akwụkwọ na-egosi mmeta nke ọma nwata n’ọmụmụ 
akwụkwọ. E ji nnwale amata ka nwata si meta nke ọma. 
Ezema (2004) kọwapụtara na mmeta nke ọma dabere na-
agamnihu nwata n’ihe gbasara ọmụmụ akwụkwọ ma ọ bụ 
ihe ọ na-eme dị mma. Ya bụ na mmeta nke ọma na-egosi 
agamnihu nwata. Omeje (2010) hụrụ mmeta nke ọma dị 
ka ihe dị mkpa n’ebe ọmụmụ siri ike dị nke ga-eme ka 
nwata gbaa mbọ ka ya meta nke ọma. Ọ sị na mgbe nwata 
gbara mbọ meta nke ọma n’ihe siri ike na-eme ka nwata 
nwee ike ịmụ ihe n’onwe ya. Nke a na-egosi na nwata dị 
uchu ịmu agụmagụ ọdịnaala Igbo nwere ike ime nke ọma 
site n’ịnọdobe ndị okenye nso na ige ntị n’akụkọ na 
egwuregwu a na-eme na redio.  

 Mmeta nke ọma bụ otu nwata si didebe uchu n’ihe 
ọ na-eme. Ya ka Ezenwafor (2007) kọwapụtara na mmeta 
nke ọma bụ ihe na-egosi agamnihu ọ kachasị n’ebe aka 
ọrụ dị, bụ ịnwale nwata ịmata ka o si metadebe nke ọma 
n’ihe gbasara ọmụmụ. N’ịkọwa ihe mmeta nke ọma bụ ka 
Omeje (2008) kwuru na mmeta nke ọma bụ usoro 
nkwadobe ịmata ka ọmụmụ si aga. Ọ na-eme ka nwata dị 
uchu n’ihe ọ na-eme ma dị nkwadebe ịnabata ihe ga-apụta 
na ya. Nke a pụtara na tupu onyenkuzi eme ka nwata nwee 
mmasị ma meta nke ọma n’agụmagụ ọdịnaala Igbo, na ọ 
ga-adị nkwadebe iji ngwa nkuzi nụrụlere kuziere ụmụ 
akwụkwọ agụmagụ ọdịnaala Igbo n’agbanyeghị ego ọ ga-
eri ya n’ịkwadobe ya.  

 Ụmụ akwụkwọ, ndị nkuzi, nne na nna na ndị 
obodo ga-agba mbọ n’ịhụ na ụmụ akwụkwọ na-emeta nke 
ọma n’agụmakwụkwọ tụmadị n’ebe agụmagụ ọdịnaala 
Igbo dị site n’ịkọrọ ụmụaka ha akụkọ ifo, akụkọ okike, 
akụkọ ndị ichie, okwuntụhi, akụkọnegwu, agwụgwa, ilu, 
abụ, ukwe nke ga-eme ka ụmụ akwụkwọ bụrụ akwaa 
akwụrụ n’agụmagụ ọdịnaala Igbo. Ọzọ dị ka ibe ya, 
mmeta nke ọma na-abịa mgbe nwata mere ihe dị mma. Ya 
ka Nworgu na Okereke (2011) ji wee kwuo na mmeta nke 
ọma bụ nwata ịganihu n’ihe ọ na-eme dị mma. Ha sị na 
abịa na nkuzi na ọmụmụ, mmeta nke ọma na-arụtụ aka otu 
nwata si mara ihe a kụziri ya. Ya bụ na abịa n’agụmagụ 
ọdịnaala Igbo ka nwata si mata akọ akụkọ ifo ma ọ bụ ihe 
gbasara agbụrụ ya ka a ga-esi kọwa mmeta nke ọma ya. 
Ibegbu (2011) na nghọta nke ya sị na mgbe mmadụ mere 
ihe ọ gaa nke ọma na-egosi mmeta nke ọma. Ya bụ na 
mmeta nke ọma bụ agbamụbọ nwata, nzumoke ya n’ọrụ 
ma ọ bụ n’ọmụmụ akwụkwọ nke ga-eme ka o nwee ndidi 



112 

 

n’ihe ọ na-eme dị mma. Nzumoke nwata nwere 
n’agụmagụ ọdịnaala Igbo ka a na-akpọ mmeta nke ọma. 
Ihe e ji amata nzumoke mmeta ụmụ akwụkwọ bụ site na 
nnwale onyenkuzi ga-enye ha site n’ihe ọmụmụ a kụziri 
ha n’ụlọ akwụkwọ. Ule a kwadoro nke ọma ma ọ bụ 
nnwale nke onyenkuzi bụ ihe e ji amata mmeta nke ọma 
ụmụ akwụkwọ. Ya bụ na nnwale ma ọ bụ ule bụ ihe e ji 
amata nwata mere nke ọma ma ọ bụ emeghị nke ọma. A 
bịa n’ihe gbasara nkuzi na ọmụmụ mmeta nke ọma n’ule 
na-ebutara ụmụ akwụkwọ ihu ọchi ma ọ bụ ibe akwa. 

 Otu ihe ọzọ na-emetụta mmeta nke ọma nwata bụ 
mpaghara ụlọakwụkwọ dị ka o si gbasata obodo mepere 
emepe na ime obodo bụ ihe dị oke mkpa nye ọmụmụ. Ndị 
bi n’obodo mepere emepe ka erita elele ọmụmụ karịa ndị 
bi n’ime obodo. Elele ọmụmụ ha na-erita bụ na ha ka 
nwee ndị nkuzi nwere nnukwu nzere na ngwa nkuzi. Ndị 
nlekọta n’ụlọakwụkwọ na e lekọta ndị nkuzi na ụmụ 
akwụkwọ bi n’obodo mepere emepe ma nye ha mgbaziri 
kwesịrị n’ọmụmụ karịa ndị bi n’ime obodo. Ya ka Ede 
(2007) kọwapụtara na ndị nkuzi nọ n’obodo mepere 
emepe ka nwee ngwa nkuzi karịa ndị bi n’ime obodo.  
Ụmọ (2004) kọwapụtara na ebe ụlọakwụkwọ dị na-egosi 
ụdị ndị nkuzi nọ ebe ahụ, ngwa nkuzi e ji akụzi ihe, otu e 
si elekọta ndị nkuzi na ihe ha na-akụzi. Lackney (2002) 
n’echiche ya kọwara na ụmụ akwụkwọ nọ n’ime obodo 
ka eme nke ọma n’akwụkwọ karịa ndị nọ n’obodo mepere 
emepe. Ọ gara n’ihu kọwaa na ụlọakwụkwọ nọ n’ime 
obodo na ọnụọgụ ha na klaasị pere mpe karịa ndị nọ 
n’obodo mepere emepe, mmekọrịta ụmụ akwụkwọ na ndị 
nkuzi ka mma karịa ndị bi n’obodo mepere emepe. Iji 
kwado ihe o kwuru gbasara mmekọrịta, ụmụ akwụkwọ bi 

n’ime obodo ka enye ndị nkuzi onyinye dị ka ụdara, ube, 
oroma tinyere ịkpa nkụ na ịkọ ugbo karịa ndị bi n’obodo 
mepere emepe. Ụmụ akwụkwọ ndị bi n’ime obodo ka e 
nwe nsọpụrụ, irube isi na ịga ozi karịa ndị bi n’obodo 
mepere emepe ma abịa n’agụmụ akwụkwọ ndị bi n’obodo 
mepere emepe ka eme nke ọma n’ihi n’ọtụtụ n’ime ụmụ 
akwụkwọ nwechara ngwa nkuzi ụfọdụ n’ụlọ dị ka 
kọmpụta, nụrụlere na ndị ọzọ. Ha mara ka e si e ji ha amụ 
akwụkwọ. Ma ndị bi n’ime obodo nwere naanị redio ma 
ọ bụ tiivii. Ụfọdụ n’ime ha enweghị ohere ige ntị na redio 
ịma ihe na-aga na gburugburu ha. Ndị nwere tiivii ọtụtụ 
oge ọkụ latrik anaghị adị ịkpope tiivii ma e nweghị 
genaretọ ọkụ ga-enyere ha aka ikiri tiivii.  

 A bịa n’agụmụ akwụkwọ, ndị bi n’obodo mepere 
emepe ka agụ akwụkwọ. Ha na-agụcha nke ụtụtụ gụkwa 
nke mgbede nke ndị oyibo kpọrọ ‘lesson’ ma ndị bi n’ime 
obodo n’agụ naanị nke ụtụtụ, ndị a gaa (obodo mepere 
emepe na ndị ime obodo) asọmpi akwụkwọ na ndị bi 
n’obodo mepere emepe ka eme nke ọma. Ya ka Ụmọ 
(2001) kọwapụtara na ebe a rụnyere ụlọakwụkwọ na-
emetụta ụmụ akwụkwọ n’ebe ọ dị ukwu n’ihe gbasara 
ọmụmụ. Ọ sị na ndị nọ n’obodo mepere emepe na-aka 
eme nke ọma n’ọmụmụ karịa ndị nọ n’ime obodo. N’aka 
nke ọzọ, ọ dị mkpa ilebakwa anya n’ebe a rụnyere ụlọ 
akwụkwọ. Ụfọdụ ụlọakwụkwọ a rụnyere n’ebe dịdobere 
ahịa na-enwe nhịaahụ n’ịgụ akwụkwọ, ụzụ ahịa anaghị 
ekwe ndị nkuzi na ụmụ akwụkwọ ịghọta ihe ha na-eme, 
ndị nkuzi na ụmụ akwụkwọ na-ahapụ akwụkwọ gaba 
ahịa, ọ na-eme ụmụ akwụkwọ aka ntụtụ maka ihe ha ga-
azụta rie n’ahịa. Ụlọakwụkwọ arụrụ n’ugbo na-emetụta 
ọmụmụ akwụkwọ n’ihi n’oge udummiri ụmụ akwụkwọ 

ndị nkuzi na-ahapụ akwụkwọ gaba ugbo tụmadị n’ebe a 
na-akọ ose, osikapa, aṅara na ihe ndị ọzọ. Wale (2010) 
kọwapụtara na ọtụtụ ụlọakwụkwọ dị n’obodo mepere 
emepe ka nwee ndị nkuzi azụrụ azụ, ngwa nkuzi dị iche 
iche, ụmụ akwụkwọ nọ ebe ahụ ka waa anya karịa ndị bi 
n’ime obodo. Ma a bịa n’ihe gbasara omenaala dị ka 
akụkọ ifo, egwu ọnwa, ịtụ ilu na igba egwu ndị nọ n’ime 
obodo ka eme nke ọma karịa ndị bi n’obodo mepere 
emepe. Ya ka ndị nchọcha ji lebaa anya na mpaghara na 
mmeta nke ọma na-akụkụ ahụ.  

 Nchọcha a ga-elebakwazị anya n’ihe gbasara 
mpaghara dị ka o si emetụta ọmụmụ agụmagụ ọdịnaala 
Igbo. Mpaghara nwere ike imetụta ọnọdụ nkuzi n’ọmụmụ 
agụmagụ ọdịnaala Igbo. Site na nchọcha ndị ọkammụta 
mere na Naịjirịa dị ka Umo (2001) Ene (2002) na Torty 
(2010) gosiri na mpaghara nwere mmetụta nye ọmụmụ 
mmụta ụmụ akwụkwọ tụmadị n’ọmụmụ agụmagụ 
ọdịnaala Igbo. Ebe ndị nchọcha ọzọ dị ka Akabogu 
(2002), Ene (2002) na Uzoegwu (2004) na-egosi na 
mpaghara enweghị ndịmiche dị na mmeta ụmụ akwụkwọ 
n’ọmụmụ ọ kachasị n’agụmagụ ọdịnaala Igbo. N’aka nke 
ọzọ ụfọdụ nchọcha e mere na mba ofesi site n’aka Evans, 
Kliewer na Martin (1991) na Lackey (1994) na-egosi 
n’ụfọdụ ụlọakwụkwọ a rụrụ n’obodo mepere emepe ka 
eme nke ọma karịa ndị nke a rụrụ n’ime obodo. Site na 
nchọcha ndị a e mere, a chọpụtaghị mpaghara ebe ewuru 
ụlọakwụkwọ ka mma nye mmeta nke ọma ụmụ akwụkwọ 
n’ihe ọmụmụ, maka ihi ya, ka nchọcha a jiri lebaa anya 
gbasara mpaghara ebe ewuru ụlọakwụkwọ na mmeta nke 
ọma nye ihe ọmụmụ a.  

Nsogbu Nchọcha 

Agụmagụ ọdịnaala bụ ụdị agụmagụ a na-akọ 
n’ọnụ. Ọ bụ akụkọ na-akụziri ụmụaka maka akụkọ ifo, 
akụkọ ichie na omenaala. Maka ihi na e detuola agụmagụ 
ọdịnaala n’ụdị agụmagụ ugbu a ma ọ bụ ederede mere na 
anaghị akọzị ya n’ọnụ. A na-agụpụtazị ya n’akwụkwọ.  

Nsogbu e nwere n’agụmagụ ọdịnaala Igbo bụ 
ụfọdụ ndị nkuzi enweghị ezigbo ngwa nkuzi na-adaba 
n’ikuzi agụmagụ ọdịnaala Igbo. Nke a mere ụmụ 
akwụkwọ anaghị emeta nke ọma n’ule asụsụ Igbo ọ 
kachasị n’agụmagụ ọdịnaala Igbo. Ya mere ndị nchọcha 
ji wee chọọ ịnwale ka mpaghara a rụnyere ụlọakwụkwọ si 
emetụta mmeta nke ọma ụmụ akwụkwọ ma e jiri ngwa 
nkụzi nụrụlere kuziere ha agụmagụ ọdịnaala Igbo 
n’ụlọakwụkwọ Praịmarị dị na zoonu mmụta Nsụka, Steeti 
Enugwu Naịjirịa.  

Mbunuche Nchọcha 

Mbunuche izugbe nchọcha bụ ịnwale ka mpaghara 
a rụnyere ụlọakwụkwọ si emetụta mmeta nke ọma ụmụ 
akwụkwọ ma e jiri ngwa nkụzi nụrụlere kuziere ha 
agụmagụ ọdịnaala Igbo.  

Ndị nchọcha lebara anya n’ihe ndị a: 
1. Ịchọpụta ka mpaghara ebe a rụnyere ụlọakwụkwọ 

si emetụta mmeta nke ọma ụmụ akwụkwọ ma e jiri 
ngwa nkuzi nụrụlere kuziere ha agụmagụ ọdịnaala 
Igbo. 
 

Ajụjụ Nchọcha 
Ajụjụ nchọcha a ka ndị nchọcha guzobere eduziri 

nchọcha a ụzọ:  
1. Kedu ka mpaghara ebe a rụnyere ụlọakwụkwọ 

si emetụta mmeta nke ọma ụmụ akwụkwọ ma 

e jiri ngwa nkuzi nụrụlere kuziere ha agụmagụ 
ọdịnaala Igbo? 
 

Ụmaokwu Nchọcha  
 Ụmaokwu a ka ndị nchọcha yiwere maka nchọcha 
nke a nwalere n’akara ntụ 0.05.  
Ho1 Enweghị ezigbo ndịmiche miin dị na mpaghara 

ebe a rụnyere ụlọakwụkwọ na mmeta nke ọma 
n’agụmagụ ọdịnaala Igbo.  

 
Usoro Nchọcha 

 Ụdị nchọcha e ji mee nchọcha a bụ nke nchọpụta 
(Kwazai experimental) 2x2x2 nke atụmatụ nchọcha klaasị 
nọrọ onwe ya bụ ihe a ga-eji mee nchọcha. Ụdị nchọcha 
dịka Fraenkel na Wallen (2003), ha sị na nchọcha nke 
nchọpụta bụ nke ga-enye ohere ka onye nchọcha nwe ike 
ihazi ma ọ bụ gbakwụnye nnwale mgbamonwe.  

 Ebe nchọcha bụ na Zoonu Mmụta Nsụka dị na 
Steeti Enugwu. Zoonu mmụta a jikọtara okpuru ọchịchị 
atọ ọnụ. Ha bụ Igbo-Etiti, Nsụka na Ụzọ-Ụwanị. Zoonu a 
nwere ụlọakwụkwọ dị n’ime obodo na obodo mepere 
emepe. Zoonu a nwere obosara ala ebe a na-akọ ugbo dị 
ka ji, akpụ, osikapa, ede na ihe akụkụ ndị ọzọ dị ka ose, 
achicha, aṅara, ọkwụrụ, agbụgbụ, ọka na akịdị. Ha na-
achụkwa nta. Ụmụ nwaanyị bi na ya na-azụkarị ahịa.
  

 Ndị e ji mee nchọcha bụ ụmụ akwụkwọ praịmarị 
nọ n’ogo ise na Zoonu Mmụta Nsụka bụ ndị gọvmenti 
nwe. Ha dị puku ise narị abụọ na asaa (5,207). N’ọnụọgụ 
ụmụ akwụkwọ a narị abụọ iri ise na itoolu (2,509) bụ ụmụ 

nwoke ebe puku abụọ narị isii iri itoolu na asatọ (2,698) 
bụ ụmụ nwaanyị. Ụlọ akwụkwọ praịmarị dị na Zoonu 
Mmụta Nsụka dị narị abụọ iri atọ na itoolu (239). N’ime 
ụlọakwụkwọ mebere zoonu a, iri abụọ na otu (21) bụ 
ụlọakwụkwọ dị n’obodo mepere emepe ebe narị abụọ iri 
asatọ bụ ụlọakwụkwọ dị n’ime obodo (Enugu State 
Universal Basic Education Board (EMIS) Data Bank, 
2021/2022 Annual School Census ASC).  

 Ndị nchọcha seere ụmụ akwụkwọ ọnụọgụ ha dị 
narị abụọ na iri abụọ (220) ogo ise n’ime klaasị anọ nọrọ 
onwe ha. Ha ji uche ya wee họrọ ụlọakwụkwọ anọ a maka 
na ha dabara na ebumnobi nchọcha a. 

 Ngwa nchọcha e ji mee nchọcha a dị ụzọ abụọ. Ha 
bụ: Nnwale Mmetadebe Agụmagụ Ọdịnaala Igbo 
(NMAỌI), Ngụkọ Mpaghara a Rụrụ Ụlọakwụkwọ na 
Mmeta Nke ọma Ụmụ akwụkwọ N’agụmagụ Ọdịnaala 
Igbo (NMRỤMNỤAỌI). NMAỌI dị njụmaza iri abụọ.  
NGMỤNAỌI nwere njụmaza iri abụọ. Ihe nlere anya anọ 
ka e wepụtara dị ka o si metụta ọsịsa nke onye kwenyere 
na ya. Ndịna ọ bụla nwere ihe nlere anya KI – kwesiri ike, 
K – kwere, J - jụrụ, JI - jụsịrị ike tinyere ntụ enyemakara 
4, 3, 2, 1. 
 Ngwa nchọcha a ka e nyere ndị ọkammụta nọ na 
ngalaba mmụta nka na ngalaba “Science Education” 
(Measurement and Evaluation Unit). Ha niile na-akụzi na 
Mahadum Naịjirịa, Nsụka. Ndị ọkammụta a ka a rịọrọ ka 
ha lebaa anya n’ajụjụ a jụrụ, o kwesiri ụmụ akwụkwọ nọ 
n’ogo ise? Ịmata ma ajụjụ nnwale ngụkọ e nyere ha ọ 
dabara, otu e si jụọ ajụjụ na oge e nyere ha ọ dabara. Ndị 
ọkammụta lebachara anya hazie nke edoghị ha anya ma 
kweta na ngwa nchọcha dabara. Ngwa nchọcha a ka a 

haziri site na ndụmọdụ ndị ọkammụta ka o wee kwe ụmụ 
akwụkwọ nghọta.  

 Ngwa nchọcha NMAỌI ka ndị nchọcha nyere 
ụmụ akwụkwọ dị iri abụọ nọ n’ogo ise na ‘Community 
Primary School Aji’ dị n’okpuru ọchịchị Mgbago ugwu 
Igbo-Eze, Enugu Ezike, ka o wee mata ma ọ bụ ezigbo 
ngwa nchọcha. Nke a bụ maka na Igbo-Eze North esoghị 
n’ebe e ji mee nchọcha mana ya na ebe a ga-eji mee 
nchọcha nwere myiri. Mgbe ụmụ akwụkwọ zachara ihe dị 
na ngwa nchọcha, ndị nchọcha NMAỌI lelere ndịgide site 
n’iji usoro ntụcha data a kpọrọ Kuder-Richardson (K – R 
20). Ihe e nwetara n’adịmụmma ngwa NMAỌI nchọcha 
bụ 0.71. Ọ na-egosi na adimụmma ngwa nchọcha bụ ihe 
a ga-atụkwasị obi n’ime nchọcha a. 

 Maka ịchọpụta ma NMRỤMNỤAỌI ma e nwere 
ntụkwasịobi ndị nchọcha gbasoro usoro ntụcha data a 
kpọrọ Cronbacks Alpha Coefficient. Ihe e nwetara 
n’adịmụmma ngwa NMRỤMNỤAỌI nchọcha bụ 0.882. 
Ọ na-egosi na adịmụmma ngwa dabara adaba.  

N’oge nchọcha a, onye nnyemaka nchọcha ga-eji usoro 
nkuzi a kwadoro maka ihe ọmụmụ a. A ga-enye ndị otu 
nchọpụta usoro nkuzi, ya bụ akụkọ ifo anọ gbasara 
agụmagụ ọdịnaala Igbo. Onye nnyemaka ga-akọ akụkọ a; 
ụmụ akwụkwọ ga-ege ntị ghọta akụkọ ndị a maka ajụjụ 
ga-eso ha.  

 N’aka nke ọzọ, usoro nkuzi nke otu nchọpụta 
dịwaga iche, usoro nkuzi ihe ọmụmụ nwere ndịiche ndị a: 
ha bụ ka ihe ọmụmụ si aga, ihe onyenkuzi ga-eme, ihe 
ụmụ akwụkwọ ga-eme, ngwa nkuzi na nka nkuzi. A zụrụ 



119 

 

onyenkuzi ịma ihe ọ ga-eme n’usoro nkuzi. Maka ndị otu 
ntụnyere, onye nnyemaka ka a zụrụ otu ọ ga-esi akụzi 
ngwa ngụkọ ya bụ mmasị ụmụ akwụkwọ n’agụmagụ 
ọdịnaala Igbo. Usoro nkuzi nke a ga-eji kuzie ya ka e 
nyere onye nchọcha nnyemaka. A dọrọ ya aka na ntị ka o 
soro usoro a gwara ya n’ọmụmụ a.  

 Ka ọzụzụ gachara, ndị nchọcha nnyemaka bịazịrị 
nye nnwale NMAỌI na NMRỤMNỤAỌI. Ka nnwale a 
gachara, ndị nchọcha nnyemaka nakọtara ụmụ akwụkwọ, 
akwụkwọ maakị, ha denye ihe ha nwetara tupu ọ chịnye 
ndị nchọcha akwụkwọ maka ntụcha data.  

 Nchọpụta 

Ajụjụ Nchọcha Nke Mbụ: Kedu adịmire ebe a rụyere 
ụlọakwụkwọ na mmeta nke ọma ụmụ akwụkwọ 
n’agụmagụ ọdịnaala Igbo? 

Tebule 1: Miin na ndịpụ n’izugbe akara mmeta nke 

ọma ụmụ akwụkwọ ndị bi n’obodo mepere emepe na 
ụmụ akwụkwọ ndị bi n’ime obodo n’agụmagụ 

ọdịnaala Igbo.  

Mpaghara    Nnwale nganihu Nnwale nganazụ  

 Ọnụọgụ Miin Ndịpụ 
n’izugbe 

Miin Ndịpụ 
n’izugbe 

Akara 
uru 
Miin 

Obodo 
mepere 
emepe 

130 61.38 19.31 74.38 21.30 13.00 

Tebule nke mbụ gosiri na ụmụ akwụkwọ ndị bi 
n’obodo mepere emepe nke e nyere nnwale nganihu 
nwetara akara miin mmeta nke ọma 61.38 na ndịpụ 
n’izugbe 19.31 na nnwale nganazụ akara miin mmeta nke 
ọma 74.38 na ndịpụ n’izugbe 21.30. N’aka nke ọzọ, ụmụ 
akwụkwọ ndị bi n’ime obodo ndi e nyere nnwale nganihu 
nwetara akara miin mmeta nke ọma 59.00 na ndịpụ 
n’izugbe 15.12 na nnwale nganazụ akara miin mmeta nke 
ọma 86.28 na ndịpụ n’izugbe 17.68. Akara uru miin 13.00 
bụ maka ụmụ akwụkwọ ndị bi n’obodo mepere emepe ebe 
27.28 bụ ụmụ akwụkwọ ndị bi n’ime obodo. Nke a gosiri 
na ụmụ akwụkwọ ndị bi n’ime obodo nwetakarịrị akara 
miin mmeta nke ọma karịa ụmụ akwụkwọ ndị bi n’obodo 
mepere emepe na nnwale nganazụ. 

Ho1 Enweghị ezigbo ndịmiche miin dị na adịmire 
mpaghara ebe a rụnyere ụlọakwụkwọ na mmeta nke ọma 
n’agụmagụ ọdịnaala Igbo.  

Tebul 2: Ntụcha mgbanworịta onwe mmekọrịta usoro 

na mpghara ebe a rụnyere ụlọakwụkwọ na mmeta nke 

ọma ụmụ akwụkwọ n’agụmagụ ọdịnaala Igbo.  

Nzipụt
a  

Ụdị III 
mgbakọ 
ndịna 
mkpị 

Og
o 
nw
ere 
on
we  

Miin 
Ndịna 
Mkpị 

F Si
g 

Myin
aba 
Eta 
Ndịn
a 
Mkpị  

Ime obodo  90 59.00 15.12 86.28 17.86 27.28 

Ndezi 
agba 
ọhụụ 

23982.3
90a 

4 5995.5
98 

18.4
36 

.0
00 

.255 

Mgba
chi 

106426.
157 

1 106426
.818 

327.
260 

.0
00 

.604 

Nnwal
e 
nganih
u  

.726 1 10205.
214 

.002 .9
62 

.000 

Ngwa
kọta 

.818 1 206.12
8 

50.5
43 

.0
00 

.590 

Mpag
hara  

.214 1 325.20
4 

31.3
81 

.0
00 

.127 

Mgba
kọta 
mpagh
ara  

21.128 1 260.12
8 

.800 .3
72 

.004 

Ndejọ 69918.8
60 

215 325.20
4 

   

Mgba
kọ 

147562
5.000 

220     

Ndezi 
Mgba
kọta 

93901.2
50 

209     

a. R Ndịna mkpị = .255 (Mbugharị R Ndịna mkpị = 
.242) 

Tebul 2 gosiri na mgbakọta F nke bụ (31.381) maka 
adịmire mpaghara ebe a rụnyere ụlọakwụkwọ na mmeta 
nke ọma ụmụ akwụkwọ n’agụmagụ ọdịnaala, nwere 
nnọdebe akara 0.000, ebe ọ bụ n’akara nnọdebe a bụ 0.000 
pekarịrị akara ntụ 0.05, a nabataghị ụma okwu efu. Nke a 
gosiri na e nweghị ezigbo ndịmiche dị n’etiti miin mmeta 
nke ọma ụmụ akwụkwọ ndị bi n’obodo mepere emepe na 
ụmụ akwụkwọ ndị bi n’ime obodo n’agụmagụ ọdịnaala 
Igbo. Maka nke a, ụmụ akwụkwọ ndị bi n’ime obodo 
ritara erere karịa ụmụ akwụkwọ bi n’obodo mepere 
emepe.  

Nkata 

 Ihe a chọpụtara gosiri na ụmụ akwụkwọ ndị bi 
n’obodo mepere emepe na ụmụ akwụkwọ ndị bi n’ime 
obodo e ji ngwa nkuzi nụrụlere kuzie agụmagụ ọdịnaala 
ka nwee ezi mmekọrịta, mmasị na mmeta nke ọma 
n’agụmagụ ọdịnaala Igbo karịa ụmụ akwụkwọ bi n’obodo 
mepere emepe na ndị bi n’ime obodo e jighị ngwa nkuzi 
nụrụlere kuziere agụmagụ ọdịnaala Igbo. Nke a bụ 
eziokwu n’ihi na ụmụaka ka enwe mmasị, mmekọrịta 
n’ihe a na-ekiri ekiri karịa ihe a na-ege naanị na ntị. 
Nchọcha dabara na nke Mayer (2006) onye kwuru sị, na 
ngwa nkuzi nụrụlere na-eme ka ụmụ akwụkwọ nwee 
mmasị n’ihe onyenkuzi na-akụzi. Ọ sị na ọ na-eme ka 
nkuzi tọọ ụtọ. N’ịga n’ihu, nchọcha a gosiri na ihe mere 
ụmụ akwụkwọ e jighị nụrụlere kuziere agụmagụ ọdịnaala 
Igbo e nweghị mmasi, ezi mmekọrịta ma meta nke ọma 
bụ naanị sọọsọ onyenkuzi na-ekwu okwu kama ka ọ bụrụ 
usoro ụmụ akwụkwọ na-ekwu. Mana mgbe ọ bụ sọọsọ 
usoro onyenkuzi ikwu okwu, ụmụ akwụkwọ agaghị enwe 
ezi mmekọrịta, mmasị ma ọ bụ meta nke ọma n’akụkọ 

onyenkuzi na-akọ. Nchọpụta adabaghị n’ihe Ụmọ (2001), 
Ede (2007), Wale (2010) ndị kọwara n’ọtụtụ ụlọakwụkwọ 
bi n’obodo mepere emepe na-enwe ndị nkuzi azụrụ nke 
ọma, ngwa nkuzi, ndị isi na-eleba ndị nkuzi na ụmụ 
akwụkwọ anya mere na ha na-aka ndị bi n’ime obodo eme 
nke ọma.  

 N’echiche nke ndị nchọcha, ekwetaghị na ndị 
nkuzi nọ n’obodo mepere emepe ka nwee ndị nkuzi azụrụ 
azụ karịa ndị nọ n’ime obodo maka na ndị nkuzi niile ka 
e nyere otu ọzụzụ n’ụlọakwụkwọ dị elu. O nweghị mgbe 
e kewara ndị nkuzi nọ n’obodo mepere emepe na ndị 
nkuzi nọ n’ime obodo nye ha ọzụzụ iche. Ma a bịa na 
nchọcha a, ndị nchọcha chọpụtara na ụmụ akwụkwọ nọ 
n’ime obodo ka wee nwee mmasị ma meta nke ọma 
n’agụmagụ ọdịnaala Igbo karịa ụmụ akwụkwọ ndị bi 
n’obodo mepere emepe n’ihi na ụmụ akwụkwọ ndị bi 
n’ime obodo na-akọ akụkọ ifo n’ụlọ nakwa 
n’ụlọakwụkwọ marakwa omenaala ụfọdụ a na-eme na 
gburugburu ha.  

Ntụnye Aro 

 Site n’ihe e nwetara na nchọcha e mere, ndị 
nchọcha tụpụtara aro ndị a: 

1. Ndị nkuzi ga-eji ngwa nkuzi nụrụlere na-akuziri 
ụmụ akwụkwọ agụmagụ ọdịnaala Igbo ebe ọ bụ na 
a chọpụtara na nụrụlere ka dị ire n’ikuzi agụmagụ 
ọdịnaala Igbo karịa ọnụ nkịtị ma ọ bụ ịgụpụta 
naani n’akwụkwọ.  

2. Ndị gọvmentị kwesiri ibute ngwa nkuzi nụrụlere 
n’ụlọakwụkwọ ndị bi n’obodo mepere emepe na 

ndị bi n’ime obodo a ga-eji na-akụziri ụmụ 
akwụkwọ ihe ọ kachasị agụmagụ ọdịnaala Igbo.  

3. Ndị ‘Examination Development Centre’ (EDC) 
na-ahụ maka ule ndị ogo isii kwesiri iwepụta otu 
ụmụ akwụkwọ si mee nke ọma ma ọ bụ ebe ha 
emeghị nke ọma dị ka ndị otu ‘West African 
Examination Council’ (WAEC) si eme na 
sekọndịrị. Nke a ga-enyere ndị nkuzi na ụmụ 
akwụkwọ aka ịmata ebe ha na-enwe nsogbu 
n’agụmagụ ọdịnaala Igbo.  

4. Ndị ‘Enugu State Universal Basic Education 
Board’ (ESUBEB) na e bunye ngwa nkuzi 
kọmputa n’ụlọakwụkwọ praịmarị kwesikwara 
ileba anya n’ibunye ngwa nkuzi nụrụlere nke a ga-
eji wee na-akụzi agụmagụ ọdịnaala Igbo maka 
nkwalite ọmụmụ.   

Mpụtara/Mmechi  

 Ụmụ akwụkwọ e ji ngwa nkuzi nụrụlere kuziere 
agụmagụ ọdịnaala Igbo ka emeta nke ọma n’agụmagụ 
ọdịnaala Igbo karia ụmụ akwụkwọ e jighị ngwa nkuzi 
kuziere. A chọpụtara na e jiri ngwa nkuzi nụrụlere 
kuzibere ụmụ akwụkwọ ndị bi n’obodo mepere emepe na 
ụmụ akwụkwọ ndị bi n’ime obodo agụmagụ ọdịnaala Igbo 
na ọ ga-eme ka ụmụ akwụkwọ nwee ezi mmekọrịta ma 
meta nke ọma n’agụmagụ ọdịnaala Igbo. 

 Ya bụ na ọ dị mkpa iji ngwa nkuzi nụrụlere kuzibe 
agụmagụ ọdịnaala Igbo maka ezi mmeta nke ọma ụmụ 
akwụkwọ n’agụmagụ ọdịnaala Igbo. Ọ na-emekwa ka 
ọmụmụ na nkwado agụmagụ ọdịnaala Igbo tọọ atọọ. N’ihi 
na nchọpụta a gosiri na ụmụ akwụkwọ bi n’ime obodo ka 

ụmụ akwụkwọ bi n’obodo mepere emepe ka emeta nke 
ọma n’agụmagụ ọdịnaala Igbo. Nke a gosiri na nne na nna 
ndị bi n’obodo mepere emepe kwesiri ibeneta aka otu ha 
si asụrụ ụmụaka ha asụsụ Bekee n’ụlọ.  

